
Rezime/Abstract

Ovim istraživanjem nastojala se ispitati uloga verbalnih sposobnosti u objašnjenju akademskog postignuća studenata
Filozofskog fakulteta. Istraživanje je provedeno u dvije tačke mjerenja. U prvoj tački mjerenja, istraživanje je provedeno u
trenutku prve godine dodiplomskog studija, na uzorku od 210 ispitanika podijeljenih prema studijskim odsjecima. Drugom
tačkom mjerenja obuhvaćen je uzorak od 121 ispitanika. Kao instrumenti u istraživanju korišteni su Verbalni test autora
Pauline Smith i Chris Whetton, konstruisan 1988. i sociodemografski upitnik. Utvrđeno je da studenti na završnoj godini
studija postižu veći prosječan rezultat na verbalnom testu i imaju bolji akademski uspjeh u odnosu na studente prve godine
studija. Analizom rezultata verbalnih sposobnosti i akademskog postignuća u odnosu na spol, došli smo do saznanja da
ispitanice na prvoj godini studija imaju bolji akademski uspjeh u odnosu na ispitanike. Razlike u verbalnim sposobnostima
prema spolu nisu dokazane, kao ni razlika u akademskom postignuću na završnoj godini studija. U odnosu pojedinih
studijskih odsjeka klasificiranih na društvene i humanističke nauke, nisu pronađeni dokazi o postojanju značajne razlike u
verbalnim sposobnostima i akademskom postignuću. Utvrđeno je da studenti humanističkih nauka imaju veće prosječne
vrijednosti i u verbalnim sposobnostima i u akademskom postignuću, dok studenti društvenih nauka pokazuju napredak i u
verbalnim sposobnostima i u akademskom postignuću u odnosu prve i završne godine studija. U konačnici, analizom
rezultata utvrđeno je da su verbalne sposobnosti i akademsko postignuće kod ispitivanog uzorka međusobno značajno
povezani. Utvrđen je i značajan doprinos verbalnih sposobnosti u objašnjenju akademskog postignuća, posebno kod
studenata prve godine studija.

